
作者：羅隱　唐

本作品收錄於《全唐文/卷0896》

善而福，不善而災，天之道也。用則行，不用則否，人之道也。天道之反，有水旱殘賊

之事。人道之反，有詭譎權詐之事。是八者謂之機也。機者，蓋天道人道一變耳，非所

以悠久也。苟天無機也，則當善而福，不善而災，又安得饑夷齊而飽盜蹠？苟人無機也，

則當用則行，不用則否，又何必拜陽貨而劫衛使？是聖人之變合於其天者，不得已而有

也。故曰機。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

